

Brunavarnir Suðurnesja
Hringbraut 125,  230 Keflavík
Varðstofa  421-4748   

Bréfsími 421-4578

Tölvupóstfang:  sigm@bs.is
Heimasíða:  www.bs.is



Fundur haldinn í stjórn Brunavarna Suðurnesja.

151 fundur stjórnar B.S.  haldinn föstudaginn 10. júní 2004, kl. 17:30 í fundarsal Slökkviliðsstöðvar B.S., Hringbraut 125, Reykjanesbæ.

Mættir:  Sigurvin Guðfinnsson, formaður, Georg Friðriksson, Ólafur Thordersen, og Sigmundur Eyþórsson, slökkviliðsstjóri.  Gísli Kjartansson og Sigurður Kristinsson boðuðu forföll. 

1) Mál:
Formaður setti fundinn og lagði fram drög að skýrslum:

a) Drög að skýrslu Karls Taylors, hagkvæmniskönnun um aukið samstarf slökkviliðanna á Suðurnesjum.

Skýrslan er ekki lögð fram til umfjöllunar stjórnar B.S. að þessu sinni, ákveðið að fela slökkviliðsstjóra að afhenda drög skýrslunnar til umsagnar Brunamálastofnunar ríkisins, eins og kveðið er á um í styrkumsókn slökkviliðanna til Brunamálastofnunar vegna skýrslugerðar.

b) Skýrsla frá Hnit h.f. um Framtíðarsýn og Stefnumótun B.S. til næstu ára.  Ráðgjafi Kristinn Guðjónsson, rekstrarverkfræðingur afhenti skýrslu um úttekt á slökkviliði B.S. þ.e. bæði faglega og rekstrarlega þætti starfseminnar.  Honum til aðstoðar var Hrólfur Jónsson, slökkviliðsstjóri Slökkviliðs höfuðborgarsvæðisins.

Formaður Sigurvin kynnti stuttlega innihald skýrslunnar sem tekur á allflestum þáttum starfseminnar, greinir tækifæri B.S. og metur þau gögn B.S. sem nú þegar hafa verið unnin m.a. skýrslu um húsnæðismál og fl.  Sigurvin vakti athygli fundarmanna á umsögn ráðgjafa, “Það er mat ráðgjafa að Brunavarnir Suðurnesja séu gott slökkvilið sem veitir íbúum á svæðinu hátt þjónustustig.”  

Ákveðið að dreifa eintökum að skýrslunni til fundarmanna og fjalla nánar um skýrsluna á næsta fundi stjórnar.

2) Mál:
Samningur B.S. og Securitas um útkallsþjónustu.

Slökkviliðsstjóri kynnti samninginn, verkefni BS verður í aðalatriðum þess eðlis að bregðast við öllum boðun öryggiskerfa sem tengd eru við stjórnstöð Securitas.  Með þessum samningi eru Brunavarnir Suðurnesja orðnir aðal viðbragðsaðilar öryggiskerfa og stuðla þannig að auknu öryggi íbúa á svæðinu.  

Stjórnin fagnar samningnum, ljóst er að með þessum samningi hefur B.S. tekist að ná mikilvægu samstarfi við bæði öryggisfyrirtækin Securitas og Öryggismiðstöð Íslands og stuðla þannig að markvissara viðbragði og auknu öryggi á svæðinu.
3) Mál:
Opnun heimasíðu B.S., kynning.

Slökkviliðsstjóri kynnti heimasíðu Brunavarna Suðurnesja www.bs.is
Stjórnin fagnar framtakinu og leggur áherslu á mikilvægi sýnileika slökkviliðsins, sem er mikilvægur liður í starfseminni.  

4) Mál:
Nýr tankbíll B.S. tekinn í notkun.

Nýr (notaður) tankbíll B.S. nr. 119 hefur verið tekinn í notkun.  Tankbíllinn er af tegundinni Scania P114, árgerð 1991, keyptur frá Shell á dögunum og ber 15 tonn af vatni með sér á eldstað.  Bíllinn hefur verið í breytingum hjá B.S., búið er að setja í hann 3000 l/m dælu, vatnskar, smíða skápa og heilmála.   Vélsmiðja Ása hefur annast breytingar og Bílasprautun Suðurnesja heilmálaði bílinn.  Jafnframt hafa slökkviliðsmenn B.S. unnið að tankbílnum.  

Tankbíllinn leysir gamlan tankbíl B.S. af hólmi, en sá bíll er árgerð 1981,  keyptur notaður frá Þýskalandi.  Slökkvilið Sandgerðis hefur fest kaup á gömlu tankbifreiðinni sem hyggst skipta um tank, en tankurinn er eldri árgerð 1973 og orðinn mjög lélegur.

Þessi endurnýjun er mikill styrkur fyrir B.S. og ekki síður fyrir slökkviliðin í nágrannasveitarfélögunum þar sem nýji tankbíllinn er uppgerður, breyttur og staðfærður að okkar aðstæðum á Suðurnesjum.

5) Mál:
Þjálfun Slökkviliðs B.S. í Lindesberg í Svíþjóð.
Slökkviliðsstjóri segir frá velheppnaðri og árangursríkri ferð til Lindesberg í Svíþjóð.  Samtals fóru níu slökkviliðsmenn B.S., bæði hlutastarfandi og fastráðnir í skipulagða verklega þjálfun á þjálfunarsvæði slökkviliðsins í Lindesberg.  Sjá má nánar um þessa ferð á heimasíðu B.S.  

6) Mál:
Staða mála í vinnslu.

Slökkviliðsstjóri fór yfir verkstöðu ýmissa mála.

7) Mál:
Fjárhagsáætlun B.S., staðan 1. maí 2004.

Rekstrarniðurstaða B.S. þann 1. maí er í heild sinni samkvæmt fjárhagsáætlun.

8) Mál:
Starfsmannamál, ráðningar og afleysingar.

Rætt um ráðningar úr varaliðinu í sumarafleysingar.

Rætt um forföll vegna veikinda

9) Mál:
Sérstök útköll, umferðaróhöpp.

Slökkviliðsstjóri upplýsti stjórnarmenn um viðbrögð B.S. vegna alvarlegra umferðaróhappa m.a. er tengjast vélhjólum og Reykjanesbraut.  Í máli Sigmundar kom fram aukin þörf fyrir björgunar- og tækjabíl B.S. á slysavettvang, sem og aukin mannskap til að tryggja öryggi og verndun vettvangs.  Auknar lagaskyldur slökkviliða í umhverfismálum kalla á aukið viðbragð í þessum tilfellum.  

10) Mál:
Önnur mál: 

 Engin.

